
KIRISH

Igtisodiy islohotlarning yanada chuqurlashishi sharoitida
hamda O‘zbekiston Respublikasida bozor iqtisodiyotini jadallash-
tirish va erkinlashtirishda hamda xususiy tadbirkorlik sektori
barqarorligini ta’minlashda audit tizimi muhim ahamiyat kasb
etadi. Bozor igtisodiyoti sharoitida audit faoliyat ko‘rsatayotgan
xo‘jalik subyektlarining asosiy ko‘rsatkichlari samaradorligini
baholashda katta rol o‘ynaydi va korxonalarning moliyaviy
faoliyati, boshgaruvi, muammoli savollari, ularning yechimi
bo‘yicha asosiy tavsiyalarni beradi. Bu o‘z navbatida esa milliy
iqtisodiyotning xususiy sektorini rivojlantirishda, shu jumladan
moliyaviy munosabatlar va xususiy tadbirkorlikni qo‘llab-
guvvatlashda muhim ahamiyatga ega.

O‘zbekiston  Respublikasi  Prezidenti  Sh.M.Mirziyoyev
ta’kidlaganidek, “makroiqtisodiy bargarorlik — iqtisodiy islohotlar-
ning mustahkam poydevoridir. Shuning uchun 2021-yilda
Tadbirkorlarga yanada qulaylik vyaratish maqgsadida 105 ta
litsenziya va ruxsatnoma turlari bekor gilinadi, 115 tasi bo‘yicha
esa tartib-qoidalar soddalashtiriladi. Tadbirkorlik faoliyati bilan
bog‘lig 5 mingga yaqin normativ-huquqgiy hujjatlar gayta ko‘rib
chiqilib, ularning soni qisqartiriladi hamda Tadbirkorlik kodeksi
ishlab chigiladi. Shuningdek, 2021-yilda iqgtisodiyotning kamida 5
foizga o‘sishini, budjet defitsiti yalpi ichki mahsulotga nisbatan 5,4
foizdan oshmasligini ta’minlashimiz zarur. Kelgusi 2 yilda esa
budjet defitsitini 2 foizdan oshirmaslik bo‘yicha Hukumat zarur
chora-tadbirlarni belgilashi lozim.”,

O‘zbekiston Respublikasi Prezidentining 2017-yil 7-fevral-
dagi «O‘zbekiston Respublikasini yanada rivojlantirish bo‘yicha
Harakatlar strategiyasi to‘g‘risida»gi? PF-4947-sonli Farmonida
belgilangan  2017-2021-yillarda  O‘zbekiston  Respublikasini
rivojlantirishning beshta ustuvor yo‘nalishi bo‘yicha Harakatlar

1 Ozbekiston Respublikasi Prezidenti Sh.M.Mirziyoyevning “2021-yilda mamlakatimizni rivojlantirishning
eng muhim ustuvor vazifalari to‘g‘risidagi Oc‘zbekiston Respublikasi Prezidentining Parlamentga
Murojaatnomasi”. 2020-yil 29-dekabr.

2 Ofzbekiston Respublikasi Prezidentining 2017-yil 7-fevraldagi «O‘zbekiston Respublikasini yanada
rivojlantirish bo‘yicha Harakatlar strategiyasi to‘g‘risida»gi PF-4947-sonli Farmoni.

strategiyasida® belgilangan vazifalardan kelib chigib, O¢zbekistonda
amalga oshirilayotgan ijtimoiy-igtisodiy islohotlar davrida
auditorlik faoliyatining me’yoriy-huqugiy va uslubiy bazasi
takomillashtirilmoqda, shuningdek, auditorlik  faoliyatini
litsenziyalashning soddalashtirilgan va muddatsiz tizimi joriy
etilmoqgda, bu auditorlik xizmatlari bozorining shakllanishiga va
mahalliy auditorlik tashkilotlari auditorlik kompaniyalarining yirik
xalqgaro tarmoqlariga kirishini ta’minlashga imkon yaratadi.

Jahon iqtisodiyotiga jadal sur’atlar bilan integratsiyala-
shayotgan O‘zbekistonda hozirgi kunda xalgaro moliyaviy
hisobotlar va audit standartlariga o‘tish masalalariga alohida e’tibor
berilmogda. Mamlakatimizda auditorlik  faoliyatini yanada
takomillashtirish zarurati bozor iqtisodiyoti talablariga javob
beradigan tijorat direktori, moliya direktori, mijozlar bilan ishlash
va xaridlar bo‘yicha loyiha menejeri va boshga yangi lavozimlarni
xalgaro amaliyotga mos ravishda, ularning mansab majburiyati va
vazifalarini aniq belgilagan holda, keng joriy etish vazifalari orgali
ham namoyon bo‘ladi.

2018-yil 19-sentabr da O<zbekiston Respublikasi Preziden-
tining PQ-3946-son «O‘zbekiston Respublikasida auditorlik
faoliyatini yanada rivojlantirish chora-tadbirlari to‘g‘risida»gi
garori gabul gilindi. Qarorda belgilanganidek, gator muammolar va
kamchiliklar auditorlik faoliyatining yanada rivojlanishiga,
boshgarishga oid garorlarni gabul gilish va korporativ boshgaruv
sifatini oshirish uchun auditorlik xizmatlarining ahamiyatini
oshirishga to‘sqinlik gilmoqdaligi, ularni bartaraf etish uchun esa
auditorlik xizmatlari bozorining rivojlanishi uchun sharoitlarni
yanada yaxshilash va auditorlik faoliyatini tartibga solishda xalgaro
standartlarga muvofig zamonaviy yondashuvlarni joriy etish
magsadida auditorlik  faoliyatini  rivojlantirishning  ustuvor
yo‘nalishlarini amalga oshirishni ta’minlash belgilangan.

So‘nggi vyillarda yurtimizda iqgtisodiyotning jadal sur’atlarda
rivojlanishi, xorijiy investitsiyalar jalb qgilish, investorlarga to‘g‘ri va
zarur axborotlarni yetkazib berish, shuningdek, aksiyadorlik jamiyat-




lari, sug‘urta tashkilotlari va banklari faoliyatini takomillashtirish
hamda ularni xalgaro bozorlarga olib chigishga alohida ahamiyat
berilmogda. Shu munosabat bilan O¢zbekiston Respublikasi
Prezidentining 2020-yil 24-fevraldagi “Moliyaviy hisobotning
xalgaro standartlariga o‘tish bo‘yicha go‘shimcha chora-tadbirlar
to‘g‘risida”gi PQ-4611-sonli garori gabul gilindi. Mazkur garorga
muvofig aksiyadorlik jamiyatlari, tijorat banklari, sug‘urta
tashkilotlari va yirik solig to‘lovchilar toifasiga kiritilgan yuridik
shaxslar 2021-yil 1-yanvardan boshlab MHXS asosida buxgalteriya
hisobi yuritilishini tashkil etadi va 2021-yil yakunlaridan boshlab
moliyaviy hisobotni MHXS asosida tayyorlaydi.

Iqtisodiyotni modernizatsiyalash sharoitida xo‘jalik yurituvchi
subyektlar auditning amaldagi holatini tahlil gilish, uning magsadi,
vazifalari, tamoyillari, usullari hamda axborot-tahlil bazasini o‘rga-
nish, nazoratdagi o‘rniga obyektiv baho berish; xalgaro ilg‘or
tajriba va milliy igtisodiyotning o‘ziga xos xususiyatlarini e’tiborga
olgan holda xo‘jalik yurituvchi subyektlarda auditni samarali
tashkil etish; milliy iqgtisodiyotning o°ziga xos xususiyatlarini
¢’tiborga olgan holda auditorlik xizmati faoliyatini tartibga
soluvchi xalgaro standartlarni amaliyotga joriy etish borasida keng
miqyosda ishlar olib borishni tagozo etadi.

Shu o‘rinda muhtaram o‘quvchi e’tiboriga tagdim etilayotgan
mazkur “Audit kirish” nomli darslik yuqorida ta’kidlangan dolzarb-
likdan kelib chiggan holda nashrga tayyorlangan. Mazkur darslikda
auditorlik faoliyatining tarixiy va zamonaviy rivojlanish tenden-
siyalari o‘rganilgan holda, muhim o‘zgarishlar, o‘ziga xos qirralar,
ularning sabablari auditorlik faoliyatining zamonaviy talablaridan
kelib chiggan holda bayon etilgan. Darslikda auditorlik faoliyatining
rivojlangan g‘arb davlatlaridagi nazariy va amaliy jihatlariga ham
alohida e’tibor berilganligi, milliy va xorijiy audit amaliyotidagi
o‘ziga xos farqgli qirralar bayon etilganligi mazkur darslikning
zamonaviylik talablariga javob berishidan darak beradi. Shu bilan
birga, darslikda bank muassasalari va mustaqil xo‘jalik yurituvchi
subyektlardagi audit tizimining tashkiliy va huquqiy asoslariga oid
muhim farqli jihatlar batafsil yoritilgan.

Ushbu darslik 16 bobdan iborat bo‘lib, unda auditorlik faoliyati
tashkiliy-huquqiy hamda ilmiy-uslubiy asoslari batafsil bayon
etilgan. Xususan, auditorlik faoliyatinining tahlili va auditorlarni
sertifikatlash tizimi, auditorlik tekshiruvi jarayonida ichki nazorat
tizimini o‘rganish va baholash asoslari, ma’lumotlarni elektron qayta
ishlash tizimida audit tekshiruvi uslubiyati masalalari o‘z aksini
topgan. Har bir bob yakunida o‘rganilgan mavzuga doir nazorat
savollari keltirilgan va mavzuning muhim, amaliy qirralari jadval
hamda rasm ko‘rinishida tasvirlangan. Bu esa o‘quvchiga darslikda
bayon etilgan mavzularni yanada samarali o‘zlashtirishiga imkon
yaratadi. “Auditga Kirish” nomli mazkur darslikni tayyorlashda
Respublikamizdagi audit sohasining yetakchi mutaxassislari ilmiy
ishlari bilan bir gatorda g‘arb davlatlari, xususan AQSH, Buyuk
Britaniya olimlarining ilmiy izlanishlari mahsulidan ham samarali
foydalanilgan. Bu esa mazkur darslik xorij tajribasini o‘zida yoritishi
bilan bir qatorda, milliy va g‘arb audit tizimi o‘rtasidagi qiyosiy
tahlil olib borish uchun ahamiyatli vosita bo‘lib xizmat qilishidan
darak beradi.

Shuningdek, mazkur darslikni tayyorlash jarayonida har taraf-
lama ko‘rsatgan ko‘maklari uchun o‘z oila a’zolarimizga ham
chuqur munnatdorchilik bildiramiz va darslikni ularga bag‘ish-
laymiz.

Ushbu darslikni yaratishda mualliflar oz oldiga qo‘ygan asosiy
magsad — audit sohasida yetishib kelayotgan yangi kadrlar auditorlik
faoliyati asoslarini chuqur va samarali o‘rganishlarida ko‘mak-
lashishdan iborat ekan, Siz muhtaram o‘quvchiga ana shunday ulkan
rejalaringizning amalga oshishida muvaffaqiyatlar tilab qolamiz!



| BOB. AUDITORLIK FAOLIYATINING ASOSLARI
1.1. Auditning mohiyati va ahamiyati

Audit atamasi lotin tilidan olingan
bo‘lib, «eshituvchi», «eshitmog» ma’no-

AUDITING OR

AND EVOLU larini  anglatadi. Ushbu atamaning
i amaliyotga Kirib kelishi borasida turli
HIS T garashlar mavjud. Ularni quyidagi uch

AUDITING . . - .
asosiy guruhga ajratish mumkin:

1.Qadimda insonlar hali o‘gish va
yozish san’atidan bexabar bo‘lgan davrda, biror hudud hukmdori
doimiy ravishda o‘z boyliklari miqdori haqidagi ma’lumotga ehtiyoj
sezgan. Shunda hukmdor dastlabki auditorlar xizmatidan foydalangan.
Ya’ni shu hukmdor egaligida bo‘lgan boyliklar, xususan, goramolga
qarash, parvarishlash majburiyatini olgan xodimlar yilning ma’lum bir
vaqgtida auditorlarga shu boyliklarni tasvirlab, aytib berganlar. Bir 0z
vaqt o‘tgach shu auditor ushbu xodimlarni yana bir bor tinglagan va
avvalgi, shuningdek, keyingi ma’lumotlar o‘rtasida ganday farg
borligi yoki bunday farglar yo‘qgligi to‘g‘risida hukmdorga hisobot
bergan.?

2. Ikkinchi garashga asosan, o‘rta asrlar davrida, g‘arb
mamlakatlarida davlat moliya idorasi keng jamoatchilik oldida yillik
yakuniy moliyaviy axborotlarni o‘gib eshittirgan. Ushbu eshittirish
orgali jamoatchilik, to‘lanayotgan soliglar to‘g‘ri maqgsadlar yo‘lida,
isrofgarchiliklarga yo‘l go‘yilmagan holda ishlatilinayotganiga ishonch
hosil gilgan. Bu jarayonda auditor, ya’ni «tinglovchi» vazifasini
jamoatchilik o‘tagan.?

3. Uchinchi garash shundan iboratki, g‘arb mamlakatlari diniy
bilim muassasalari, ya’ni monastirlarda ta’lim berayotgan o‘gituvchilar
0‘z o‘quvchilari orasidan eng iqtidorli, darslarni talab darajasida
o‘zlashtirayotgan o‘quvchilarni tanlab olganlar va ularga golgan
o‘quvchilarning kitobni bexato o‘giyotganliklarini tinglash orgali
tekshirib borish vazifasini yuklaganlar. Ushbu garashga asosan,

1 D. Taylor, G. Glezen «Auditing: integrated concepts & procedures»
2 «Principles of auditing» / Walter B. Meigs, O. Ray Whittington, Kurt Pany, Robert F. Meigs. — 9" edition.

auditor, ya’ni «tinglovchi» atamasi shu igtidorli o‘quvchilarga nisbatan
go‘llanilish asosida amaliyotga kirgan.!

Ushbu qarashlar audit atamasining kelib chigishiga doir turli
fikrlarni ilgari sursada, ular o‘rtasida auditning mohiyatiga doir
umumiylik ham mavjud. Ushbu umumiylik shundan iboratki,
yuqoridagi holatlarning har birida auditor:

— jamoatchilik ishonchini qozongan;

— 0‘zining ma’lum bir qobiliyati, bilimi bilan o‘zgalardan ajralib
turgan;

— jamiyat farovonligi, rivoji yo‘lida xizmat gilgan shaxs sifatida
namoyon bo‘ladi.

Yugqorida keltirilgan ma’lumotlardan shu narsa ma’lum bo‘ldiki,
audit sohasi o°zining u yoki bu ko‘rinishida insoniyatning gadim tarixi
davomida doimo mavjud bo‘lgan. Albatta hozirgi zamonaviy audit
o‘zining yuqorida keltirilgan davrlardagi mohiyatidan tubdan farq
giladi.

Shu o‘rinda, ushbu sohaning XXI asrga gadar yetib kelishiga
asosiy sabab nimada, degan haqgli savol yuzaga kelishi mumkin. Bunga
sabab — jamiyatning audit sohasiga ehtiyojidir. Jamiyat ehtiyoji
bo‘lmaganda edi, audit shunday uzoq rivojlanish bosgichini bosib
o‘tmagan bo‘lar edi. Jamiyat tomonidan bu sohaga ehtiyojning yuzaga
kelishidagi asosiy omil esa jamiyatning ishonchli moliyaviy axborotga
ehtiyojidir.

Moliyaviy axborot moliyaviy munosabatlarning natijasi sifatida
yuzaga keladi. Moliyaviy munosabatlar esa u yoki bu ko‘rinishda
gadim davrlardan, xususan, ibtidoiy jamoa tuzumi davridayoq mavjud
bo‘lgan. Moliyaviy munosabatlarni yuzaga keltiradigan asosiy omillar
(1) resurslar; (2) shu resurslarga doir axborot. Jamiyat resurslarni
ayriboshlash, ular bilan savdo-sotiq qgilish jarayoni asosida hayot
kechiradi. «Igtisodiyot otasi» hisoblangan shotland mutafakkiri Adam
Smit tomonidan 1799-yilda yozilgan «Xalglar boyligi» nomli asarda
ta’kidlanganidek, ushbu jarayonda jamiyatning har bir a’zosi 0z
shaxsiy manfaatini ko‘zlagan holda ish tutadi. Natijada jamiyatni
“ko‘rinmas qo‘l” boshgarayotgandek bo‘ladi va jamiyat rivojlanadi.
Demak, jamiyat vakillari manfaatlari doimiy ravishda to‘gnashadi.

L1 P.A. An6opos, J1.U. Xopyxuii, C.M. Konnesaya «OcHosi aymuTa». — M.: «Jleno u cepsucy, 2001.

Afsuski, bu manfaatlar doim ham o‘zaro mos tushavermaydi. Bundan
kelib chiqib, Adam Smit ta’rifiga go‘shimcha tarzda shuni keltirish
lozimki, manfaatlar to‘gnashuvi jarayonida har bir vakil o‘z manfaatini
halol, gonuniy asosda ko‘zlagan holda ish tutishi lozim. Aks holda
jamiyat taraqqiyot sari emas, balki ingiroz sari yuz tutadi.

Ushbu jarayonda tenglikni ta’minlash, biror shaxsning boshqga bir
shaxs hisobiga o‘z manfaatlariga erishishiga yo‘l go‘ymaslik maqgsa-
dida, jamiyatda moliyaviy munosabatlar borasida o‘ziga xos hakamga
ehtiyoj yuzaga keladi. Ushbu vazifani esa auditor bajaradi.

Qimmatli gog‘ozlarni sotib olish yoki sotishga doir garor gabul
gilayotgan investor, kredit taqdim etish masalasini ko‘rib chigayotgan
bank, korxonalarni daromad soligiga tortish asosida davlat budjetiga
kirimni ta’minlayotgan soliq idoralarining barchasi ikkinchi bir
tomondan tagdim etilgan moliyaviy axborotga tayangan holda ish
tutadilar, garor qabul giladilar. Ushbu vaziyatda, axborot yetkazib
beruvchilar manfaati ushbu axborotdan foydalanuvchilar manfaatlari
bilan bevosita to‘qnashadi. Bunday holatda auditor hakamlik gilmas
ekan, biror shaxs tomonidan fagat o‘z manfaatlarini ko‘zlagan holda
tagdim etilgan noto‘g‘ri ma’lumotlarga asosan investor zarar ko‘rishi,
bank tagdim etgan kreditlaridan mahrum bo‘lishi, soliq idoralari esa
aslida undirilishi lozim bo‘lgan solig summasidan kam miqdordagi
summani undirishlari mumkin. Natijada jamiyatning har bir a’zosi
zarar ko‘radi.

Ushbu vaziyatda auditorning ishtirok etishi jamiyatga ganday
foyda keltiradi? Avvalo, auditor tagdim etilgan moliyaviy axborot
aslida noto‘g‘ri ekanligini investorga, bankka oldindan ma’lum qiladi.
Natijada ular noto‘g‘ri garor gabul gilmaydilar, o‘z mablag‘larini
daromad keltiradigan tarmoglar, korxonalar o‘rtasida tagsimlaydilar va
jamiyat fagat foyda ko‘radi.

Yuqoridagi holat shuni ko‘rsatadiki, auditor jamiyatda o‘ta
muhim va mas’uliyatli o‘rin egallaydi. Uning jamiyat farovonligi va
taragqiyotiga go‘shadigan hissasi nihoyatda katta.

1.2. Auditorlik faoliyatining maqsadi va vazifalari

Audit va auditorlik faoliyatiga shu sohaga oid turli adabiyotlar va
professional tashkilotlar tomonidan turlicha ta’riflar keltirilgan.

Xususan, Rossiya Federatsiyasi «Auditorlik faoliyati to‘g‘risidagi
gonuni»da «Audit — Dbelgilangan tartibda jalb etilgan auditor
tomonidan, tashkilot buxgalteriya hisobotlarining to‘g‘riligi yuzasidan
oz fikrini  bildirishi maqgsadida, shu tashkilot buxgalteriya
ma’lumotlarini mustaqil ravishda o‘rganishdir» deyilgan. Audit
sohasida sermahsul ilmiy izlanish olib borayotgan bir qator rus
mutaxassislari auditorlik faoliyatiga quyidagicha ta’rif keltirilganlar:
«Auditorlik faoliyati — auditorlik firmalari tomonidan igtisodiy
subyektlarning moliyaviy hisobotlari, hisob-kitob hujjatlari, solig
deklaratsiyalari va boshga moliyaviy majburiyatlarini  mustaqil
ravishda tekshirishga yo‘naltirilgan tadbirkorlik faoliyatidir».

G‘arbda, xususan, AQSHda «audit» atamasiga ta’rif berishda
1971-yilda  Amerika Buxgalterlar ~ Assotsiatsiyasi  (American
Accounting Association) tomonidan ishlab chiqilgan quyidagi ta’rif
keng bayon etiladi: «Audit — iqgtisodiy faoliyat va vogealarga doir
ma’lumotlarni, ularning belgilangan mezonlarga moslik darajasini
o‘rganish maqgsadida, go‘lga Kiritishga, baholashga va natijani
manfaatdor shaxslarga tagdim etishga yo‘naltirilgan tizimlashgan
jarayondir». Amerika Sertifikatlangan Jamoat Buxgalterlari Instituti
(American Institute of Certified Public Accountants) keltirgan ta’rifga
ko‘ra esa «Audit — maxsus belgilangan auditor tomonidan
kompaniyaning moliyaviy hisobotlarini mustaqil ravishda o‘rganish va
ushbu hisobotlarning AQSH umumgabul gilingan buxgalteriya
tamoyillari (US Generally Accepted Accounting Principles)ga mos
kelishi yuzasidan o‘z fikrini bayon etishdir». Umuman olganda,
AQSHIik mutaxassislar auditga iqgtisodiy subyektning faoliyati va
holatiga doir ma’lumotlarni to‘plash va baholashga garatilgan tizim
sifatida garaydilar.

Ba’zi yevropalik mutaxassislar esa auditni  moliyaviy
hisobotlardan foydalanuvchilar uchun shu hisobotlarga doir axborot
riskini minimallashtirishga yo‘naltirilgan faoliyat deb ta’kidlaydilar.
Shotlandiya Sertifikatlangan Buxgalterlar Instituti (Intitute of Certified
Accountants in Scotland) keltirgan ta’rifga ko‘ra esa «Audit —
boshgaruv tizimining samaradorligi va butligini, moliyaviy hisobot-
larning to‘ligligini ta’minlashga yo‘naltirilgan kompleks chora-
tadbirlar majmuyidir».

Bizning fikrimizcha, «Audit — shu sohada faoliyat yuritish
huqugiga ega bo‘lgan shaxslar tomonidan korxona moliyaviy
axborotining to‘g‘ri va to‘ligligini, ma’lum qonun-qoidalarga asosan
tuzilgani yoki ularga mos tushishini tekshirish va natijani manfaatdor
tarafga yetkazishga yo‘naltirilgan faoliyatidir». Ushbu ta’rifda keltirilgan
«moliyaviy axborot» jumlasi, birinchi navbatda, buxgalteriya axborotini
anglatadi.

Yuqorida Kkeltirilgan ta’riflardan kelib chigib shuni aytish
mumkinki, auditorlik faoliyatining asosiy vazifasi moliyaviy axborotning
hagqoniy va to‘ligligi yuzasidan fikr bildirishdan iborat. Ammo
auditorlik faoliyati fagatgina tekshirish va fikr bildirish funksiyalaridan
iborat bo‘lmay, auditorlar tomonidan solig, moliyaviy boshgaruv,
axborot texnologiyalari va boshqga bir gator sohalar bo‘yicha go‘shimcha
ravishda kasbga doir xizmatlar ham ko‘rsatiladi.

1.3. Audit predmeti va tekshiruv uslubiyoti

Audit ham boshga bir gator amaliy sohalar kabi o‘z predmeti va
shu predmetni o‘rganish uslubiyatiga ega. Ushbu sohaning tekshiruv
predmeti bo‘lib birinchi navbatda korxonaning moliyaviy hisobotlari
hisoblanadi. Mustaqil auditor ushbu moliyaviy hisobotlarning
belgilangan gonun talablari asosida tuzilgani va shu korxonaning
moliyaviy holati, moliyaviy holatidagi o‘zgarishlar va pul ogimlari
to‘grisida to‘g‘ri va to‘lig ma’lumot berayotganligi yuzasidan o‘z fikrini
bildirishi  uchun qo‘llaydigan  chora-tadbirlari  majmuyi  audit
tekshiruvining uslubiyati hisoblanadi.

Oz navbatida shuni ta’kidlash joizki, moliyaviy hisobotlar bir
necha varaq gog‘ozdan tashkil topgan hujjat bo‘lsada, ularning ortida
korxonalarda uzoq davr mobaynida sodir etilgan minglab, hattoki
millionlab operatsiyalar natijalari turadi. Ularning ma’lum xususiyat-
lariga ko‘ra guruhlashtirilishi va umumlashtirilishi natijasida esa
moliyaviy hisobotlar shakllanadi. Demak, moliyaviy hisobotlar auditi
aslida korxonada sodir bo‘lgan minglab operatsiyalar auditini anglatadi.
Shunday ekan, auditning asl predmeti, korxona moliyaviy hisobotlarida
guruhlashtirilgan va umumlashtirilgan operatsiyalardir. Ushbu operat-
siyalar korxonalar faoliyat turiga ko‘ra turlicha, ammo takrorlanuvchi
Xususiyatga ega bo‘ladi. Korxonalar o‘z faoliyat turiga ko‘ra quyidagi
asosly uch guruhga bo‘linadi:

1. Xizmat ko‘rsatuvchi korxonalar.

2. Savdo korxonalari.

3. Ishlab chigaruvchi korxonalar.

Xizmat ko‘rsatuvchi korxonalarda faoliyat jarayonini quyidagicha

tasvirlash mumkin:
1 2

Xarajat Xizmat ko‘rsatish

| |

Debitorlik garzlari

A\ 4

Daromad

A

4 3

Ushbu chizmadan shu narsa ayon bo‘ladiki, xizmat ko‘rsatuvchi
korxonalarda audit predmeti to‘rt asosiy guruhdan tashkil topgan
(Xarajatlar; Xizmat ko‘rsatish; Debitorlik garzlar; Daromad). Auditor
tekshiruv jarayonida korxonaning shu to‘rt bosgichda sodir etilgan
operatsiyalarini mustaqil tekshirib chigadi va tekshiruv natijasini
korxona tagdim etgan moliyaviy hisobotlarda keltirilgan ma’lumotlar
bilan o‘zaro tagqoslaydi.

Savdo korxonalari faoliyatida audit predmeti quyidagi besh
jarayondan kelib chigadi:

1 2
Xarajat . Tovar sotib olish
A
\ 4
Debitorlik |, _
Daromad [ garzlari A Tovar sotish
3) 4 3

Ishlab chigaruvchi korxonalarda operatsion sikl bir 0oz murakkab
ko‘rinishga ega bo‘lganligi sababli audit predmeti ham ko‘prog
bo‘ladi. Bu tur korxonalarda audit predmeti quyidagi yetti elementdan
tashkil topgan:

1 2 3 4
Xarajat . Tovar | Ishchi | Tayyor
moddiy | Kkuchi | mahsulot
zaxiralar
Daromad |, Debitorlik < Tayyor mahsulotni
garzlari sotish
7 6 5

Auditor yuqorida tasvirlangan sikllarning har biriga alohida
yondashadi, ular bo‘yicha dalil to‘playdi, bu dalillarni umumlashtiradi,
natijani korxona moliyaviy hisobotlari bilan tagqoslaydi, bu solish-
tirish natijasida moliyaviy hisobotlar korxona faoliyati natijalarini
hagqoniy aks ettirayotgani yoki unday emasligi yuzasidan o‘z
professional fikrini shakllantiradi va shu fikrni auditorlik xulosasi
orgali tashqi foydalanuvchilarga taqdim etadi.

Shuni ta’kidlab o°tish joizki, moliyaviy hisobotlarni tayyorlash
«Buxgalteriya hisobi to‘g‘risida»gi gonunning 7-moddasiga asosan har
bir korxona rahbariyatining vazifasi hisoblanadi. Shu sabab ushbu
hisobotlar shu korxona mulki va bu hisobotlarni auditorlar tuzib
bermaydilar. Ammo, bu hisobotlar haggoniy ma’lumotlarni aks
ettirayotganini tekshirish esa auditor vazifasi hisoblanadi va uni
korxona rahbariyati amalga oshirishga haqgli emas. Moliyaviy
hisobotlar auditini umumiy ko‘rinishda 1.1-rasmda Kkeltirilgandek
tasvirlash mumkin.

Ushbu chizmadan ko‘rinib turibdiki, har bir korxona o‘zi
mustagil ravishda moliyaviy hisobotlarni tayyorlaydi va auditorlarga
tagdim etadi. Ushbu vaziyatda auditorga fagatgina moliyaviy
hisobotlar emas, balki ularga qo‘shimcha ravishda shu hisobotlar

Mijoz
buxgalteri
ya

Mustagil 1.1- rasm. Moliyaviy hisobotlar auditi

auditorlar

l

Boshga
Yuritadi Buxgalteriya asoslovchi
yozuvlarini Moliyaviy hujjatlar

hisobotlar

l haqgoniyligini /
Moliyaviy Organadi Auditorlik
Tayyorlaydi faoliyatinin
\ yyoriay /_’/ hisobotlarni r%”il "9
y
standartlari
K|r|t|I|sh| lozim
bo‘lgan
o‘zgartirishlarni
aniglaydi
Audit
tekshiruvidan
—>\ o‘tgan moliyaviy
l hisobotlar
Auditorlik tekshiruvi
natijalari yuzasidan
xulosa tayyorlaydi

14

Tashqi garor
gabul
giluvchilar

Auditorlik
xulosasi




ma’lumotlariga asoslovchi kuch beruvchi dastlabki hisob hujjatlari,
gaydnomalar kabi buxgalteriya hujjatlari ham taqdim etiladi. Ular
auditda dalillar deb nomlanadi. Auditor ushbu hujjatlarni (dalillarni)
tekshirish ~ orgaligina  hisobotlar to‘g‘ri  ma’lumotlarni  aks
ettirayotganligi yoki unday emasligi to‘g‘risida fikr beradilar. Ushbu
jarayonni 1.2-rasm ko‘rinishida tasvirlash mumkin:

1.2-rasm
Dalillar to‘plash Natijalarni
(audit tekshiruvini e’lon qilish

o‘tkazish)

A 4

(auditorlik xulosasi)

Ammo auditor hisobotlarni tekshirish jarayonida fagatgina
korxona tagdim etgan hujjatlar bilan cheklanib golmaydi. Ushbu
hujjatlar bilan birga auditor bir gator tashqgi manbalardan ham shu
korxona faoliyatiga oid ma’lumotlar va hujjatlarni to‘playdi. Misol
uchun, korxonaning bank hisob ragamiga oid ma’lumotning bank
tomonidan tagdim etilishi. Umuman olganda aynan shu turdagi, ya’'ni
tashgi manbalardan kelgan hujjatlar auditor uchun eng ishonchli
hisoblanadi.

Moliyaviy hisobotlarni tekshirish jarayonida auditor asosiy
e¢’tiborni ushbu hisobotlar Buxgalteriya Hisobining Milliy Standartlari
(BXMS) asosida tuzilganini yoki ushbu standartlardan chetga chigish
hollari ro‘y bergan holatlarni tekshiradi. Chetga chigish hollari
ganchalik kam bo‘lsa, moliyaviy hisobotlar shunchalik gqonuniy tusga
ega bo‘ladi va tashqi foydalanuvchilar uchun ahamiyatli bo‘lib
boraveradi. Aksincha, ushbu hisobotlar korxona faoliyatiga oid
noto‘g‘ri ma’lumotni aks ettirsa, misol uchun aktivlar balansda o°z
haqiqiy bahosidan yuqori giymatda ko‘rsatilgan bo‘lsa, yoki
majburiyatlar kamaytirib ko‘rsatilgan yoki umuman ko‘rsatilmagan
bo‘lsa, bu hisobotlar ishonchlilik xususiyatini yo‘qotadi va
foydalanuvchilar uchun hech ganday ahamiyatga ega bo‘Imaydi.

O‘z navbatida, moliyaviy hisobotlar BXMS asosida tuzilgani,
barcha aktivlar o‘z giymatida ko‘rsatilgani, hech bir majburiyat
berkitilmagani, daromadlar oshirib, xarajatlar esa kamaytirib
ko‘rsatilmagani  to‘g‘risidagi ma’lumotni  auditor moliyaviy

15



hisobotlardan tashqi foydalanuvchilarga o‘z auditorlik xulosasi asosida
ma’lum qiladi.

Amaliyotda auditor xulosasi quyidagi to‘rt xil ko‘rinishda
bo‘lishi mumkin:

1. 1jobiy xulosa. Ushbu ko‘rinishdagi xulosa auditor tomonidan,
tekshirilgan korxona moliyaviy hisobotlari to‘liq BXMSga asosan
tuzilgan, ushbu standartlarni buzish hollari ro‘y bermagan, aktivlar va
passivlar, daromad va xarajatlar to‘g‘ri va to‘lig aks ettirilgan bo‘lsa
tuziladi.

2. Shartli ijobiy xulosa. Bu turdagi xulosa tekshirilgan korxona
moliyaviy hisobotlari, uning ba’zi bir elementlarini hisobga
olmaganda, BXMSga asosan tuzilgan bo‘lsa beriladi. Ushbu vaziyatda,
moliyaviy hisobotlarda BXMSning ba’zi standartlarini buzish hollari
ro‘y bergan bo‘ladi, ammo bu holat salbiy xulosa berish darajasida
muhim hisoblanmaydi.

3. Salbiy xulosa. Korxona tagdim etgan moliyaviy hisobot
BXMS standartlarini to‘liq yoki asosan buzib tayyorlangan hollarda
tekshiruv o‘tkazgan auditor tomonidan salbiy xulosa beriladi. Bu
holatda moliyaviy hisobotlarda o‘ta muhim xatoliklarga yo‘l qo‘yilgan
bo‘ladiki, bu hisobotlardan foydalanish tashqi foydalanuvchilar uchun
mutlaqo asossiz hisoblanadi.

4. Xulosa berishdan bosh tortish. Yugorida ta’kidlanganidek,
auditor moliyaviy hisobotlar tekshiruvni shu hisobotlarga doir
dalillarni to‘plash asosida olib boradi. Ushbu dalillar asosida u
moliyaviy hisobotlar yuzasidan o‘z fikrini shakllantiradi. Ammo, ba’zi
hollarda tekshirilayotgan mijoz qaysidir sabablarga ko‘ra auditorga shu
turdagi dalillarni berishdan bosh tortishi, zaruriy hujjatlarni to‘liq
bermasligi yoki mutlagqo yashirishi mumkin. Bunday hollarda auditor
moliyaviy hisobotlar yuzasidan o‘z fikrini berishdan bosh tortadi.
Chunki fikr bildirish uchun asos yo‘q. Ammo bunday vaziyatda
auditor oz fikrini bildira olmasligini, buning sabablarini ko‘rsatgan
holda, yozma tarzda ma’lum etishi lozim. Bu ko‘rinishdagi yozma
hujjat auditorning xulosa berishdan bosh tortishini ma’lum etishi
kerak.

1.4. Auditning nazariy asoslari

Auditorlik faoliyati oz magsad va vazifalaridan kelib chiggan
holda belgilangan nazariy asoslariga ega. Bu nazariy asoslar quyida
keltirilgan postulatlarga asoslanadi:

1. Auditorlik tekshiruvi moliyaviy hisobotlar va moliyaviy
axborotlar  tekshirilishi  mumkin  bo‘lgan  ma’lumotlarga
asoslanadi degan faraz bilan o‘tkaziladi.

Buning uchun buxgalteriyadagi har bir operatsiya tegishli hujjat
bilan rasmiylashtirilishi lozim. Auditor shu hujjatlarni tekshirish orgali
moliyaviy hisobotlarda keltirilgan ma’lumotlar to‘g‘ri ekanligiga
ishonch hosil qgiladi. Endi faraz qgilaylikki, bunday hujjatlar mavjud
emas. Bunday holda auditor tekshiruv o‘tkazish imkoniga ega emas.
Chunki moliyaviy hisobotlarda istalgan ma’lumot keltirilgan bo‘lishi,
bu ma’lumotlar ham to‘g‘ri, ham noto‘g‘ri axborotni aks ettirishi
mumkin.

2. Auditor va mijoz rahbariyati o‘rtasida gisqga muddatli
kelishmovchiliklar bo‘lishi  mumkin, ammo uzoq muddatli
kelishnmovchiliklarga yo‘l qo‘yilmasligi lozim.

Bunga sabab, bu ikki guruh umumiy yagona maqgsadga ega
bo‘lishlari shart. Bu magsad — moliyaviy hisobotlarda to‘g‘ri, ishonchli
ma’lumot aks ettirilishidir. Chunki jamiyatning kelgusi farovonligi,
investorlarning to‘g‘ri garor gabul qgilishlari va resurslarning samarali
tagsimlanishi ishonchli moliyaviy axborotga bog*lig.

3. Samarali ishlab chiqgilgan va o‘rnatilgan ichki nazorat
tizimi mijoz tomonidan moliyaviy hisobotlarda xato yoki
firibgarliklarning oldini olish imkonini beradi. (Xato — moliyaviy
hisobotlarda bilmagan holda noto‘g‘ri ma’lumotning keltirilishi yoki
Kiritilishi lozim bo‘Igan ma’lumotning tushirib qoldirilishi; Firibgarlik
— moliyaviy hisobotlarda atayin noto‘g‘ri ma’lumotning Kkeltirilishi
yoki Kiritilishi lozim bo‘lgan ma’lumotning tushirib qoldirilishi.)

Ichki nazorat tizimiga ega bo‘lmagan korxona moliyaviy
hisobotlarida aktivlar, majburiyatlar, xususiy kapital, daromad, xarajat
bo‘yicha noto‘g‘ri ma’lumot kiritilgan bo‘lish ehtimoli yugori bo‘ladi.

4. Moliyaviy hisobotlarni Buxgalteriya Hisobining Milliy
Standartlari (BXMS)ga asosan tuzilishi ularda Kkeltirilgan
ma’lumotlarning to‘g‘ri va to‘liq bo‘lishini ta’minlaydi.

Bu postulatning ma’nosi shundan iboratki, BXMS maxsus
andoza hisoblanadi va moliyaviy hisobotlarning ishonchliligini
aniglash uchun ularni shu andozaga tagqgoslash lozim.

5. Audit tekshiruvini o‘tkazish vaqtida auditor tomonidan,
agar aksini tasdiqlovchi ma’lumotlar bo‘lmasa, o‘tmishda sodir
bo‘lgan vogea kelgusida ham gaytarilishi mumkin degan faraz
bilan ish ke‘riladi.

Misol uchun, auditor avvalgi tekshiruv davrida rahbariyatning
firibgarlikka yo‘l go‘ygan holini yoki samarasiz ichki nazorat tizimini
anigladi deylik. Keyingi audit tekshiruvida, agar aksini tasdiglovchi
ma’lumotlar, ya’ni rahbariyat endi firibgarlikka yo‘l go‘ymagani yoki
ichki nazorat tizimi samarali tashkil etilganini tasdiglovchi
ma’lumotlar bo‘lmagan holda, auditor o‘z tekshiruvida rahbariyat yana
firibgarlik qilishi mumkin yoki ichki nazorat tizimi hanuz sifatsiz
degan faraz bilan tekshiruvni rejalashtirishi lozim. Buning natijasida
korxonaning zaif nuqgtalari aniglanadi va audit tekshiruvini samarali
o‘tkazish imkoni yuzaga keladi.

6. Moliyaviy hisobotlar audit tekshiruvidan o‘tishidan oldin,
ularda xato va firibgarlikni aks ettiruvchi ma’lumotlar yo‘q deb
faraz gilinadi.

Auditor tekshiruv jarayonida shu faraz va hagiqgatda hosil bo‘lgan
tasavvurni o‘zaro taqgoslash natijasida, moliyaviy hisobotlar to‘g‘ri
tuzilgani yoki unday emasligini o‘z xulosasi orqali e’lon qiladi.

Umuman olganda, vaqt sinovidan o‘tgan holda uzoq yillardan
buyon amalda bo‘lgan bu audit postulatlari zamonaviy auditning
nazariy asoslarini tashkil etadi. Ularda bevosita yoki bilvosita quyidagi
ma’lumotlar keltiriladi: moliyaviy hisobotlar tekshirilishi mumkin
bo‘lgan ma’lumotlarni aks ettiradi; jamiyat manfaatidan kelib chiqgan
holda, auditor va mijoz o‘rtasida uzoq muddatli kelishmovchiliklar
bo‘lmasligi lozim; samarali ichki nazorat tizimining tashkil etilishi va
BXMSning to‘g‘ri qgo‘llanilishi moliyaviy hisobotlarda to‘g‘ri
ma’lumotlarni aks ettirishga asos bo‘ladi; aksini tasdiglovchi
ma’lumotlar bo‘lmaganda, o‘tmishda sodir bo‘lgan vogea kelgusida
ham qaytarilishi mumkin; auditorlar mijoz moliyaviy hisobotlarini
tekshirish jarayonida ularda muhim xatoliklar yo‘q deb faraz giladilar.
Ammo, auditorlar tekshiruv jarayoniga mas’uliyat bilan yondashishlari
lozim.

1.5. Audit sohasining rivojlanish tarixi

Audit juda uzoq rivojlanish tarixiga ega. Albatta, ushbu soha
yuzaga kelgan dastlabki davrlarda u audit deb ham atalgan emas, bu
sohaning o‘sha davrlardagi vazifasi, ko‘rinishi hozirgi zamonaviy
auditdan keskin farglanadi. Ammo har gaysi davrda ham audit
sohasining umumiy, o‘xshash xususiyatlari mavjud bo‘lgan. Buni
auditning quyidagi rivojlanish bosgichlarida ko‘rishimiz mumkin?:

1. Ibtidoiy audit. Ushbu tur audit gadimgi Misr va Bobilda keng
go‘llanilgan. Ushbu auditning mohiyati shundan iborat bo‘lganki,
davlat moliya tizimining ikki rasmiy vakili bir-biridan alohida,
mustaqgil ravishda davlat xazinasi kirim va chigimining hisobini
yuritgan. Ma’lum vaqt oralig‘ida ushbu ikki hisobchining yozuvlari
uchinchi bir shaxs tomonidan taggoslangan va ushbu yozuvlarda
o‘xshash hamda fargli holatlar aniglangan.

Ushbu taqqoslash usuli hozirda zamonaviy auditning tekshiruv
uslubiyatlaridan biri hisoblanadi. Unga asosan korxonalar ma’lum
faoliyati yuzasidan auditor gisga davr uchun gayta hisob-kitob ishlarini
amalga oshiradi va natijani shu korxona buxgalteriyasi tagdim etgan
ma’lumotlar bilan solishtiradi.

2. Qadim Yunoniston va Rimda audit. O°zining Yyuksak
madaniyati, ilm-fani bilan jahon sivilizatsiyasi taragqgiyotiga ulkan
hissa go‘shgan bu ikki imperiya audit sohasining taragqgiyotida ham
katta rol o‘ynagan. Ushbu davrdagi auditda asosiy e’tibor davlatning
yuqori organlarida faoliyat yuritayotgan shaxslarning moliyaviy
faoliyatiga qaratilgan. Xususan, ular ma’lum davrda, misol uchun
davlat ishidan bo‘shayotgan yoki chetlashtirilayotgan davrda o°‘z
moliyaviy faoliyatlari bo‘yicha hisobotni davlat tomonidan
belgilangan mustaqil shaxslarga topshirganlar. Ushbu mustaqil
shaxslar auditor vazifasini bajarganlar va taqdim etilgan ma’lumot-
larning ma’lum qonun-goidalarga qanchalik mos tushayotganini
tekshirganlar.

3. O‘rta asrlarda audit. Ushbu davr auditi bevosita Buyuk
Britaniya bilan bog‘lig. Bu davr tarixda feodalizm davri deb
nomlanadi va unda davlat yeri keng tartibda aholiga vaqtinchalik

! Whittington Ray and Pany Kurt «MP Principles of Auditing and Other Assurance Services» with Updated
Chapters (Hardcover - 2006)

foydalanish uchun ijaraga tagsimlab berilgan. Bu tagsimlangan
yerlardan yer egalari, davlat to‘lov olgan. Ushbu to‘lov yer egalarining
asosiy daromad manbayini tashkil etgan. Shu daromadning o‘z vaqtida
va to‘lig yer egasiga kelib tushishini ta’minlash maqsadida, yer egasi
bir shaxsga yer hagini ijarachilardan to‘plashni, ikkinchi shaxsga esa
mustaqgil ravishda shu to‘plangan mablag‘larning hisobini yuritish
vazifasini topshirgan. Ma’lum davrdan keyin esa yer egasi auditorni
taklif gilgan va yer hagi bo‘yicha hisob kitob ma’lumotlari bilan
hagigatda kelib tushgan pul mablag‘larini o‘zaro solishtirishni
so‘ragan. Auditor solishtirish natijalarini yer egasiga tagdim etgan va
yuzaga kelgan farglar sababini aniglagan.

4. Sanoat Revolutsiyasi davrida audit. Ushbu davr Angliyada
davlat ro‘yxatidan o‘tgan dunyodagi dastlabki korporatsiyalar, ya’ni
aksiyadorlik jamiyatlarining yuzaga kelishi bilan izohlanadi. Bu
davrda ushbu korporatsiyalarning moliyaviy hisobotlari hozirgidagi
kabi korporatsiya direktorlari kengashi tomonidan tayyorlangan.
Ammo ushbu moliyaviy hisobotlarning auditini esa tashgaridan jalb
etilgan mustaqil auditor emas, balki shu Kkorporatsiyalarning
aksiyadorlari o‘tkazganlar. Bunga sabab, o‘sha vaqtlardagi gonun
talabiga ko‘ra, korporatsiya moliyaviy hisobotlarini audit tekshiru-
vidan o‘tkazmoqchi bo‘lgan shaxs birinchi navbatda shu
korporatsiyaning aksiyasiga ega bo‘lishi lozim bo‘lgan.

Ushbu talab hozirgi zamonaviy auditda mustagillik tamoyiliga
to‘g‘ri kelmaganligi sababli, qonunga asosan tagiqlandi. Ya’ni, auditor
tekshirilayotgan korporatsiyaning birorta ham aksiyasiga ega bo‘lishi
mumkin emas. Aks holda u shu korporatsiyada o‘tkazilayotgan audit
tekshiruvidan chetlashtirilishi lozim.

5. Zamonaviy audit. Hozirgi zamonaviy auditning asoslari
XIX asr o‘rtalarida, ya’ni 1844-yilda Buyuk Britaniyada
«Kompaniyalar to‘g‘risidagi qonun»ning qabul qilinishi bilan
yaratilgan. Unga asosan, Britaniyaning har bir kompaniyasi o‘z hisob-
kitob hujjatlari va moliyaviy hisobotlarini yiliga kamida bir marotaba
buxgalteriya sohasidagi mustagil ekspert tomonidan tekshiruvidan
o‘tkazishi lozim bo‘lgan. 1878-yilda Buyuk Britaniyada «City of
Glasgow Bank» (Glazgo shahar tijorat banki) bankrot bo‘lishi
munosabati bilan ushbu davlatda 1879-yilda “Majburiy audit”
to‘g risidagi gonun gabul gilindi.

AQSHda audit XX asr boshlarigacha bo‘lgan davrda o°‘z
mustagil audit tizimiga ega bo‘Imay, Britaniya audit tizimidan andoza
sifatida foydalangan. Sabab shunda ediki, bu davrga gadar AQSHda
audit tekshiruviga katta ehtiyoj bo‘lmag